
MINUTI

Il-Minuti tal-Laqgħat Nri 15 u 16 li saru fit-28 ta’ Ottubru, 2015 u fid-9 ta’ Novembru 2015 rispettivament, kienu konfermati.

AFFARIJIET OĦRA

THE CHAIRMAN (Onor. Silvio Schembri): Se naqralkom din il-korrispondenza li rċevejna; 

“Il-Kumitat Permenanti dwar l-Affarijiet Barranin u Ewropej kien irrefera l-Memorandum ta’ Spjegazzjoni Nru 3502, dwar il-Proposta għal Regolament dwar il-Fond għall-Investimenti Strateġiċi datat 24 ta’ Marzu 2015 sabiex isir aktar skrutinju. 

Sadanittant ir-Regolament dwar il-Fond għall-Investimenti Strateġiċi ġie adottat mill-Parlament Ewropew nhar l-24 ta’ Ġunju 2015 u sussegwentement mill-Kunsill Ewropew nhar il-25 ta’ Ġunju 2015. Dan daħal fis-seħħ fil-bidu ta’ Lulju u l-ewwel operazzonijiet taħt dan ir-Regolament bdew jiġu approvati f’nofs Settembru.   

Dawn huma uħud mit-tibdiliet li saru mill-proposta oriġinali. Matul it-trijalogi inter-instituzzjonali kienu ġew indirizzati bosta elementi ta’ tħassib, fosthom, li jkun hemm anqas tnaqqis mis-CEF u mill-Programm Horizon 2020 u li jiġu użati aktar il-fondi marġinali li jkun jifdal. Apparti dan, il-membri tal-Bord tat-Tmexxija (Steering Board) se jkunu mill-Kummissjoni Ewropea u mill-Bank Ewropew ta’ Investiment u l-Kumitat ta’ Investiment se jkun jikkonsisti minn tmien membri indipendenti. Dwar il-governanza, il-Parlament Ewropew se jkollu rwol fil-ħatra tad-direttur inkarigat mit-tmexxija u d-deputat tiegħu. Il-Parlament Ewropew se jkun qiegħed jinżamm aġġornat matul l-istadji kollha tal-proċess tal-għażla u se jkun qiegħed jorganizza smigħ mal-kandidati.  

Għaldaqstant m’hemmx il-ħtieġa li dan il-Kumitat jiddiskuti fil-fond il-Proposta dwar il-Pjan ta’ Investiment.”

Issa nistgħu ngħaddu mill-ewwel għas-suġġett tad-diskussjoni tagħna.

BANK FEES AND CHARGES IN MALTA

THE CHAIRMAN: Nilqgħu magħna lill-Professur Joe Bannister, Chairman tal-Malta Financial Services Authority kif ukoll lis-Sur Geoffrey Bezzina, Director Consumer Compliance Unit. Nirringrazzjakom talli lqajtu l-istedina tagħna sabiex tagħtuna preżentazzjoni fuq il-bank fees u l-bank charges wara li l-Gvern kien talab ukoll lill-MFSA sabiex tlesti dan ir-rapport ħalli eventwalment ikun jista’ jgħaddi għand l-MCCAA u allura naraw x’miżuri jistgħu jittieħdu. Nistieden mill-ewwel lir-rappreżentanti tal-MFSA sabiex jibdew bil-preżentazzjoni tagħhom u mbagħad wara nkunu nistgħu nagħmlulkom xi mistoqsijiet fuq is-suġġett.  

IS-SUR GEOFFREY BEZZINA (Director Consumer Compliance Unit MFSA): Insellmilkom. Kif għedt tajjeb inti Sur President, dan huwa rapport li ġie nstigat primarjament mid-diskors tal-Baġit tal-2014, fejn il-Ministru tal-Finanzi kien stieden lill-awtoritajiet konċernati, lill-MCCAA u lill-MFSA sabiex jidħlu daqsxejn iktar fil-fond fuq iċ-charges u r-rati tal-imgħax, speċjalment fuq is-self. Fuq dan l-aħħar item hemm rapport tal-MCCAA li kien intavolat fuq il-Mejda tal-Kamra mad-diskors tal-baġit tas-sena d-dieħla kif ukoll hemm anness ir-rapport li aħna għaddejna lill-MCCAA li kien overview report preliminari b’osservazzjonijiet tagħna fuq ċerta aspetti, minn informazzjoni li konna ġbarna matul is-snin fuq it-tariffi tal-banek.

Nibda mill-ewwel ngħid – ħalli l-affarijiet inżommuhom f’perspettiva - li l-banek huma fil-libertà li jistabilixxu t-tariffi tagħhom u m’għandhomx bżonn li jmorru għand l-MFSA għall-awtorizzazzjoni. Fil-fatt m’hemm l-ebda provision fil-liġi li tgħid li l-banek iridu jiġu l-MFSA għal xi permess jew għal xi awtorizzazzjoni sabiex jistabilixxu t-tariffi tagħhom.   Naturalment il-banek huma fid-dmir li jinfurmaw lill-konsumaturi bit-tariffi li jimponu fuq id-diversi servizzi li joffru. Iktar minn qatt qabel hemm obbligu fuq il-banek li jridu jinfurmaw lill-konsumatur bit-tariffi relatati ma’ dawk li jissejħu payments account. U jekk ikun hemm xi tibdil f’xi uħud mir-rati li huma se jimponu jew li se jbiddlu, iridu jinfurmaw lill-konsumatur imqar 60 ġurnata qabel mat-tariffa l-ġdida tidħol fis-seħħ. Dan minħabba l-provision li hemm f’dik li tissejjaħ il-payment service directive, il-PSD, u li għada pitgħada se tiġi l-PSD 2 hekk kif din tiġi ppubblikata fl-official journal tal-Unjoni Ewropea. Jekk mhux sejjer żball mistennija li tiġi ppubblikata fl-aħħar ta’ dan ix-xahar.   

Id-dħul mill-banek minn dawn it-tariffi, minn fees and charges jidher bħala parti minn dik li tissejjaħ non interest income li l-banek jirrapportaw fl-accounts tagħhom. Hemm xi banek li jagħtuk ukoll indikazzjoni ta’ kemm fil-verità jkunu daħħlu minn dawn it-tariffi li huma jimponu għad-diversi servizzi li jkunu qegħdin joffru.   

THE CHAIRMAN: Il-Professur Bannister.

IL-PROFESSUR JOE BANNISTER (Chairman MFSA): Hawn korrelazzjoni bejn il-profitti tal-banek u n-non-interest charges u l-fatt li qed ngħidu li mhux qegħdin isellfu.  Jidher ċar li f’dawn l-aħħar snin, mid-data li analizzajt, in-non-interest charges daqs ħames snin ilu filli kienu madwar 14% tal-profitti tagħhom u issa telgħu għal aktar minn 30%! So what we are seeing is that they shifted the profit base to non-interest charges. Din qiegħda tidher biċ-ċar għax il-banek għad għandhom ħafna likwidità, so they are not making profits from lending.

THE CHAIRMAN: Il-Ministru Scicluna.

ONOR. EDWARD SCICLUNA (Ministru għall-Finanzi): Inti semmejt it-30% imma dawn żdiedu bi 30% jew saru 30%?

IL-PROFESSUR JOE BANNISTER: Minn 14% u anke minn analiżi li kont għamilt dak iż-żmien there seems to be a general average fl-Ewropa ... Issa f’daqqa waħda l-aħħar ċifri li rajt kienu qed juru over 30% non-interest ...

THE CHAIRMAN: Profs. int użajt il-kelma shifting ...

IL-PROFESSUR JOE BANNISTER: Jiġifieri l-profit base tagħhom ixxiftja rather than from ...

THE CHAIRMAN: Jien shift nifhimha meta l-profitt tiegħek kont qed taqla’ 50 minn naħa u 50 minn oħra u issa ġejt taqla’ 80 u 20. Dik tkun shift. Jekk naraw l-accounts naraw li l-profits qegħdin jiżdiedu tal-banek u mhux jonqsu. Allura naħseb li aktar tkun ġusta li ngħidu li qed iżidu l-profitti tagħhom billi jżidu n-non-interest income għax ix-shift jibqa’ l-istess.

IL-PROFESSUR JOE BANNISTER: Le, il-profitti żdiedu però dehret biċ-ċar li kieku żammew 14%, jiġifieri ċ-charges ma varjawx, allura l-profitti kienu se jonqsu għax there is less income being made from interest.

THE CHAIRMAN: Qegħdin naqblu li żdiedu u mhux naqsu imma.

IL-PROFESSUR JOE BANNISTER: Tidher ċara għax qed jippubblikawha. Imma meta tibda tara għaliex żdiedu tibda tara li għax qed jiżdied in-non-interest income.

ONOR. CHARLES BUHAGIAR: Fl-analiżi li għamilt inti s-self tagħhom żdied ukoll?

IL-PROFESSUR JOE BANNISTER: Is-self tagħhom baqa’ relattivament l-istess. Il-problema li hemm illum hi meta naraw il-loan to deposit ratio li roughly qiegħed madwar 60%, jiġifieri there is high liquidity. Jiġifieri rridu noqogħdu attenti imma aħjar ma ngħaddix kummenti għalissa! 

IS-SUR GEOFFREY BEZZINA: Xi kultant tisma’ nies jgħidu li hemm ċerta servizzi tal-banek li huma b’xejn imma there is no free banking. Li nista’ ngħid hu li hemm ċerta tip ta’ servizzi li m’għandhomx tariffi applikabbli fuqhom imma huwa ċar 
li hemm livell għoli ta’ cross subsidisation. Pereżempju, m’hemmx miżata biex tiftaħ account jew biex topera current account sakemm iċ-ċekkijiet toħroġhom u ma jiġux bounced il-bank joffrilek dan is-servizz ta’ current account b’xejn, - veru ma taqla’ xejn għax m’hemmx rata ta’ imgħax fuq il-current account - iċ-cheque book jipprovdihulek b’xejn u mhux qed jiċċarġjak għas-servizz ta’ in cashing ta’ cheques, però naturalment ir-rata tal-imgħax fuq il-current account hija zero. Insomma llum anke fuq saving accounts ħmerija jagħtuk. Però effettivament hemm cross subsidisation. Hemm servizzi oħrajn li mit-tariffi tagħhom ikunu qegħdin jagħmlu tajjeb għal dawn it-tip ta’ charges li ma jidhrux u l-konsumatur jaħseb li mhux qed iħallas għalihom u l-bank jidher li qiegħed jipprovdi xi ħaġa b’xejn.  

Fl-2007 l-MFSA kienet għamlet review tal-bank charges taż-żewġ banek ewlenin, jiġifieri tal-Bank of Valletta u tal-HSBC. Ir-rapport naturalment ma kienx ħareġ fil-pubbliku għaliex kien iffokat fuq dawn iż-żewġ banek biss u kien mess diversi aspetti relatati ma’ diversi prattiċi li ż-żewġ banek il-kbar joffru. Imma naturalment anke ħafna mill-banek iż-żgħar joffru ċerti tipi ta’ servizzi li jixbhu ħafna lil tal-banek il-kbar. Kien hemm ċerti aspetti li aħna konna qajjimna mal-banek u dawn kienu relatati ma’ over charging għal ċerta servizzi, kif ukoll għall-bundling ta’ servizzi bħal pereżempju, mal-credit card għandek bundling ta’ servizzi oħrajn, fosthom open travel cover insurance u tipi ta’ servizzi oħra li kienu qegħdin joffru.  

Kien hemm numru ta’ miżuri u rakkmandazzjonijiet li aħna rrakkmandajna liż-żewġ banek li jieħdu u għamilna sensiela ta’ laqgħat maċ-chairmen taż-żewġ banek ewlenin. Uħud minn dawn ir-rakkmandazzjonijiet kienu ġew implimentati però kien hemm oħrajn li kienu posposti sine die. Kien hemm aspetti li kienu ġew aċċettati min-naħa tal-banek. Pereżempju kien hemm issue fl-2007 li kien hemm ħafna diskussjoni fuqha u din kienet fuq il-fatt li l-clearing taċ-ċekkijiet lokali kien qed jieħu madwar ħamest ijiem. Aħna ħassejna li kellu jkun hemm rieda li l-clearing taċ-ċekkijiet lokali għallinqas jinżel għal tlitt ijiem. U fil-fatt hekk kien sar. 

L-MBA, li għandha l-code of conduct on dishonoured cheques, kienet għamlet revision tagħha. Ma tantx kien hemm xi tibdil enormi imma kienu missew ċerta aspetti. Kien hemm ukoll rieda mill-banek biex jippubblikaw iċ-charges tagħhom fuq il-websites tagħhom għal aktar disclosure u trasparenza però kien hemm ukoll push biex iż-żewġ banek - li dak iż-żmien kienu l-unika żewġ banek li kienu qegħdin jipproċessaw it-transazzjonijiet tal-cards, dawk li ngħidulhom card acquirers - jimmanuvraw naqra iktar u jbiddlu xi ftit iċ-charging structure tagħhom. Fil-fatt kien hemm xi tibdil ukoll. Però kif għedt kien hemm ċerta aspetti li l-banek kienu ħassew li forsi ma kellhomx għalfejn jintroduċuhom jew li nkella kien għadu kmieni biex jissawru l-prattiċi tagħhom. Ċerti aspetti li aħna qajjimna fir-rapport tagħna tal-2007 qegħdin jiġu featured illum f’direttiva ġdida li qegħdin fil-proċess li nimplimentaw. Fil-fatt se tidħol fis-seħħ is-sena d-dieħla dik li tissejjaħ il-payments account directive, biex aħna ngħidu lill-banek li fl-aħħar tas-sena fil-bank statement ikun hemm lista tat-tariffi li l-konsumatur ikun ħallas matul is-sena fuq il-payment account tiegħu. Dan se jkun requirement taħt id-direttiva l-ġdida.

Kien hemm suġġerimenti oħrajn fosthom biex joqogħdu daqsxejn aktar attenti fuq ir-rati tat-tariffi fuq ċerta tip ta’ loans, speċjalment fuq il-home loans. F’paġna 43 tar-rapport li għandkom quddiemkom u li ġie intavolat mill-Ministru għandkom liema kienu dawk it-tariffi jew dawk il-prattiċi li ħassejna li l-banek kellhom ibiddlu u kif kont qed ngħid kienu postposti sine die. Ħafna nies isostnu li t-tariffi tal-banek mhumiex trasparenti jew mhumiex aċċessibbli jew inkella li ma jidhrux. Jien ngħid li ċ-charges qegħdin hemmhekk imma l-problema hi li hemm ħafna charges għax hemm ħafna servizzi. U l-problema hi li ħafna drabi l-konsumatur ma jkunx jaf b’ċerta tariffi li jkunu qegħdin jiġu applikati għas-servizz li qed juża hu. 

Apparti t-tariff sheet li l-banek għandhom fuq il-website aħna konna ħadna wkoll l-inizjattiva bħala awtorità li nqabblu t-tariffi tal-banek online, il-comparative table, fuq it-tariffi. Kienet inizjattiva li ħadna, inbniet matul iż-żmien, u nista’ ngħid li t-tariffi kważi kollha, jekk mhux kollha, tal-banek lokali, illum jistgħu jitqabblu. Ovvjament minn dak iż-żmien lil hawn żidna aktar servizzi. U fil-fatt aktar kmieni din il-ġimgħa introduċejna wkoll servizz biex wieħed iqabbel ir-rati tal-imgħax tal-fixed deposit accounts offruti mill-banek lokali għal tliet muniti ewlenin; l-ewro, l-isterlina u d-dollaru. Dan huwa parti minn proċess. Taħt il-payment account directive, il-comparative tables irid ikun hemm xi tip ta’ servizz f’kull stat membru tal-Unjoni Ewropea. U aħna diġà qegħdin hemmhekk f’dak ir-rigward.

S’issa ssemmew ċerta tip ta’ aspetti li nħoss li hemm bżonn ta’ ftit aktar push fuq ċerta prattiċi bankarji u ċerta tariffi li huma implimentati mill-banek. Waħda mit-tariffi li dejjem iqajmu l-konsumaturi kif ukoll tal-ħwienet hija dik ta’ meta jibagħtu u jirċievu flus permezz ta’ bank transfers. Jien niftakar fl-2007 meta kienet daħlet fis-seħħ is-SEPA, is-Single Euro Payment Area, fejn it-tariffi tal-banek sabiex tibgħat jew tirċievi l-flus permezz ta’ bank transfers kienu jixbħu lil xulxin; €1 jew €4. Actually kienet €4 u mbagħad kien hemm xi tibdil u ddaħħlet tariffa oħra ta’ €1 kemm għall-outgoing u kemm għall-incoming. M’hemmx xi varjazzjoni bejn il-banek fuq din it-tariffa. Li nista’ ngħid ukoll huwa li aħna m’aħniex daqshekk mija fil-mija kuntenti li dawn it-tariffi ma tantx inbiddlu matul iż-żmien.

IL-PROFESSUR JOE BANNISTER: Kien hemm xi direttiva mill-Commission sabiex dawk iċ-charges li kellhom qabel is-SEPA setgħu jżommuhom.  Allura bażikament is-SEPA ma tantx għamlet effett fuq dawn it-tip ta’ charges.

IS-SUR GEOFFREY BEZZINA: Hemm regolament li naf li huwa implimentat lokalment għax huwa regolament tal-UE, fejn il-banek ma jistgħux jiddiskriminaw bejn pagamenti domestiċi u pagamenti li jsiru fiż-żona tal-ewro. Irid ikun hemm non-discrimination fuq livell ta’ tariffi però r-regolament ma kienx isemmi kemm għandha tkun it-tariffa. Sakemm il-bank jimplimenta l-istess livell ta’ charges u tariffi kemm għall-pagamenti domestiċi u kemm għall-pagamenti fiż-żona tal-ewro, dan huwa tajjeb, l-importanti li ma jkunx hemm diskriminazzjoni. Però r-regolament, speċjalment f’dak li għandu x’jaqsam mas-SEPA, ma jidħolx fuq pagamenti u fuq bank transfers relatati ma’ currencies oħrajn. Fil-fatt currencies oħrajn huma ogħla mit-tariffi tal-bank transfers fuq l-ewro. Fil-fatt biex tibgħat ammonti bl-isterlina huwa veru ogħla u anke għad-dollaru Amerikan, eċċ. Aħna nħossu li f’dawn l-affarijiet, f’dawn it-tip ta’ muniti li mhumiex ewro, hemm bżonn li l-banek jagħmlu daqsxejn reviżjoni fuqhom. Inħossu li ilhom għal ħafna żmien f’dak il-livell.   

L-ATMs u l-electronic point of sales, jiġifieri l-cards, huwa suġġett tekniku ħafna. Ir-rapport tagħna jmiss ftit mill-aspetti li jeżistu, l-ewwel nett għax il-mod ta’ kif jitħaddmu l-cards lokali, inti għandek żewġ acquirers, żewġ kumpaniji, bank u kumpanija privata li tipproċessa l-card payments lokalment. Issa min isiefer u jidħol fil-ħwienet barranin, meta jippreżenta l-card tiegħu, dejjem jara magna waħda mentri hawn Malta, ħafna drabi dejjem se jsib żewġ magni. Ir-raġuni hi li ħafna drabi card ta’ bank ma tinqarax fuq l-EPOS ta’ bank ieħor. U din hija l-istess ħaġa kemm għall-EPOS machnies li jkun hemm għand tal-ħwienet kif ukoll għall-ATMs. 

Fir-rapport tagħna ngħidu liema huma dawk il-machines li jaqraw il-cards ta’ banek differenti. Ir-raġuni hi li jkollok dawn il-bilateral agreements bejn il-banek biex ATM ta’ bank tkun taqra l-cards ta’ banek oħra. Jien hawnhekk mhux qed nitkellem fuq dawk il-cards li huma abbinati ma’ xi network internazzjonali, bħalma hija l-mastercard jew il-visa, li dawn jinqraw mill-ATMs u mill-EPOS kollha, imma qed nitkellem fuq dawk li aħna ngħidulhom il-closed loop, li jistgħu jintużaw biss hawn Malta u li mhumiex abbinati ma’ xi network internazzjonali.

Waħda mill-affarijiet li pprovajna nagħmlu fir-rapport tagħna tal-2007, u li għamilt referenza għalih aktar kmieni, kien biex ikun hemm reviżjoni fuq dik li tissejjaħ il-merchant service charge. Din hija t-tariffa li l-card acquirer jiftiehem ma’ tal-ħanut għal kull transazzjoni li tgħaddi u hija t-tariffa tas-servizz li l-bank jiċċarġja lil tal-ħanut.    Aħna dejjem sostnejna li għandu jkun hemm reviżjoni ta’ dawn it-tariffi, l-ewwel nett għax statistikament l-użu tal-cards lokalment dejjem żdied matul iż-żmien, u allura għandek iktar transazzjonijiet għaddejjin minn fuq in-networks tal-banek lokali.   Naturalment mill-informazzjoni li ġbarna rajna li r-rati jvarjaw, u għalkemm fir-rapport tagħna ktibna 1.75%, hemm rati differenti li jiddependi mil-liema tip ta’ servizz u x’tip ta’ card tiġi ppreżentata, eċċ. Imma hemm rati li huma ogħla mill-1.75%.

Tariffi jew prattiċi oħrajn li aħna ħassejna li hemm bżonn li wieħed jidħol naqra iktar fihom huma l-quotations u r-renewals ta’ ċerta loans, speċjalment tal-home loans.  F’wieħed mir-rapporti tal-unit tiegħi, jekk m’iniex sejjer żball, ta’ sentejn ilu, konna sħaqna li l-banek hemm bżonn li jagħmlu daqsxejn ta’ reviżjoni tat-tariffi li jiġu charged meta jkun hemm account holder li jmut. Irċevejna diversi rapporti fejn t-tariffi li qed jiġu charged min-naħa tal-banek kienu pjottost on the high side. Il-bundling u t-tying ta’ ċerta servizzi, l-interoperability fuq l-ATMs u l-EPOSs, u aħna fir-rapport tagħna konna għedna li hemm bżonn li jkun hemm introduzzjoni ta’ prodotti u ta’ servizzi ġodda, speċjalment biex wieħed jinkoraġġixxi l-użu ta’ electronic means of payment.  

Waħda minn dawn l-inizjattivi li daħlet fis-seħħ iktar kmieni din is-sena b’regolamenti Ewropej u x’naf jien kienet fuq is-servizz tad-direct debit. Lokalment is-servizz tad-direct debit għall-konsumatur huwa b’xejn. Naf li l-banek investew f’sistemi ġodda biex ikunu iktar effiċjenti u biex ikunu in line ma’ regoli u regolamenti Ewropej fuq is-SEPA direct debit. Però naħseb li għad hemm ftit tar-reżistenza min-naħa tal-konsumaturi meta jiġu biex jużaw jew jagħtu d-dettalji tagħhom lis-service providers biex pereżempju t-tip ta’ servizz tat-telefonija jew affarijiet oħrajn jitnaqqas mill-ewwel l-ammont mill-account tagħhom. Id-direttivi Ewropej jagħtu drittijiet tajbin ħafna lill-konsumatur f’każ li jkun hemm xi problema b’direct debit transaction.

Fir-rapport tagħna tal-2007 konna għamilna ċerta rakkmandazzjonijiet li kienu msejsa fuq uħud minnhom, prattiċi bankarji Ewropej, speċjalment il-prattiċi Ingliżi. Dak iż-żmien kellek il-banking code li llum m’għadhiex hemm għax il-banek Ingliżi neħħewha għax issa ħa over ir-regolatur u għandu l-conduct rules li huma applikati overall għall-banek kollha. Però dak iż-żmien lill-banek li jagħmlu xi tip ta’ kaxxi, bħala informazzjoni dwar it-tariffi dwar kull kont li huma joffru, jagħmluha b’ċerta format biex il-konsumatur ikun iktar propens li jifhem it-tariffi li huwa jħallas għal dak it-tip ta’ servizz.   

Il-payments account directive, li hija responsabilità tagħna biex nimplimentaw, ħadet over jew tinkludi fiha ċerta aspetti li aħna konna għamilna bħala rakkmandazzjoni liż-żewġ banek ewlenin fl-2007. Bħal pereżempju, l-istatement of fees, l-information document, il-comparative tables, u titkellem ukoll fuq id-direttiva Ewropea dwar l-iswitching, fejn hawn Malta ma tantx għandna konsumaturi li jimxu minn bank għal ieħor. Anzi aktar għandna konsumaturi li jkollhom kontijiet ma’ diversi banek lokali. Waħda mill-affarijiet interessanti ħafna tal-payments account directive hija li qiegħda tintroduċi d-dritt li konsumatur jiftaħ basic payment account fi kwalunkwe pajjiż tal-Unjoni Ewropea. Mela jista’ ikollok talbiet minn persuni barranin sabiex jiftħu a basic payment account lokali, bl-ewro, bl-offerta wkoll tad-debit card però b’cheque book account jew inkella credit card. Issa nibdew nikkonsultaw fuq dan ir-regolament is-sena d-dieħla għax huwa legal notice u aħna se nimplimentaw id-direttiva.  

Qiegħed nagħmel referenza għar-regolament għaliex għandek il-MIF regulation, Merchant Interchange Fee Regulation, li huwa r-regolament li ġie ppubblikat din is-sena u huwa responsabbiltà tal-Bank Ċentrali li jimplimenta. Dan ir-regolament jidħol fil-fond ta’ xi ħaġa li għamilt referenza għaliha aktar kmieni, u ċjoè tal-interchange fees li japplikaw il-banek għat-transazzjonijiet tal-cards. Dan ir-regolament jagħmel capping fuq id-debit cards kif ukoll fuq il-credit cards u allura se naraw ukoll kompetizzjoni għaliex l-acquirers jistgħu joffru s-servizzi tagħhom ukoll across border. Mela ħwienet lokali jista’ jkollhom il-cards tagħhom ipproċessati minn kumpanniji barra u vici versa jista’ ikollok barranin li jużaw is-servizzi ta’ kumpanniji lokali. Dik hija l-MIF regulation. Fl-aħħar slide hemm il-PSD 2 li hija direttiva li ġiet maqbula mil-livelli kollha mill-istati kollha u għandha tiġi ppubblikata fl-aħħar ta’ dan ix-xahar.   

THE CHAIRMAN: Nirringrazzjakom. Issa ngħaddu għal round ta’ mistoqsijiet. L-Onor. Kristy Debono.

ONOR. KRISTY DEBONO: Bażikament jien tliet mistoqsijiet għandni. Sur Bezzina, inti semmejt il-payments account directive li issa ovvjament se tkun imposta fuq il-banek Maltin. Min-naħa tagħkom intom għamiltu r-review fuq iż-żewġ banek ewlenin; kemm temmen li l-banek huma ppreparati biex jiġu implimentati l-miżuri skont din id-direttiva? U fil-frattemp intom għamiltu review fuq il-banek l-oħrajn u mhux biss fuq iż-żewġ banek ewlenin? Semmejt ukoll li tlabtu review għal quoting and renewing of loans; tista’ telabora ftit fuq dan is-suġġett? Il-mistoqsija li jmiss hija għall-Professur Bannister. Inti semmejt ix-shift tan-non-interest charges from 14% to 30%, mhux bħala value imma bħala percentages; l-istructure kif inbidlet? Ovvjament jekk ma kontx ippreparat għaliha tista’ ma tweġibx.  

IL-PROFESSUR JOE BANNISTER: Dik hija diffiċli għax ma jkunx hemm granular data. Inti kulma tkun taf li żdiedu t-tariffi però l-income mat-tariffi ma tkunx tafu għax ma jidhirx. Naħseb li jidher bħala management accounts u ma jiġix ippubblikat. Din id-direttiva fadlilha sentejn oħra biex tiġi implimentata u safejn naf jien għadha lanqas ġiet published. So there is time to make sure that they implement it. 

THE CHAIRMAN: Peress li fadlilna 20 minuta oħra ejjew nagħmlu l-mistoqsijiet kollha tagħna u mbagħad ipprovaw wieġbu kollox f’daqqa. 

L-Onor. Buhagiar.

ONOR. CHARLES BUHAGIAR: Peress li l-pajjiż tagħna żgħir u għandna ftit banek ma tantx hemm kompetizzjoni fuq ir-rati għax prattikament il-banek jikkuppjaw lil xulxin u din hija ħażin għall-klijenti tal-banek. Intom għedtulna li aħna m’għandna l-ebda fakultà biex b’xi mod tista’ tikkontrolla r-rati li jiġu charged mill-banek u allura, ladarba m’għandniex fakultà biex nikkontrollaw ir-rati, il-banek m’għandhomx interess li jikkompetu bejniethom. U din lili tinkwetani ftit. It-tieni punt li rrid nistaqsi fuqha hija li inti għedt li se jkun hemm opportunità li r-retailers Maltin ikun jistgħu jiftħu kontijiet barra minn Malta u jużaw sistemi ta’ credit cards ta’ banek barranin? Fhimtha tajjeb din?

IS-SUR GEOFFREY BEZZINA: Hemm żewġ affarijiet; għandek id-dritt għall-individwu li jiftaħ kontijiet barra minn Malta, dak li ngħidulu basic bank account u dak jidħol taħt il-payment account directive. L-aspett l-ieħor li semmejt huwa li inti għandek il-MIF regulation, dak huwa regolament li jaqa’ taħt il-Bank Ċentrali biex jiġi implimentat  - u li jista’ jkollok ħwienet lokalment li biex jiġu pproċessati l-cards tagħhom jistgħu jużaw acquirer barra minn Malta. Sal-lum dejjem kien acquirer lokali imma jista’ jkun acquirer barrani wkoll. U viċi versa; jista’ jkollok kumpanniji barra minn Malta li jużaw żewġ kumpanniji li jipproċessaw il-card payments lokali.

ONOR. CHARLES BUHAGIAR: Allura f’każ bħal dan li jintuża acquirer minn barra li jiċċarġja fees inqas milli jiċċarġjaw hawn Malta, ikun hemm il-fakultà li jintuża dan l-acquirer.

IL-PROFESSUR JOE BANNISTER: Imma xorta inti trid titrasferixxi l-flus barra biex tħallsu l-account. Jiġifieri x-shift ma tkunx faċli daqskemm naħsbu. Fuq il-mistoqsija l-oħra li fil-pajjiż hawn monopolistic approach this is very clear għax iż-żewġ banek għandhom roughly 80% of the market. Però għalkemm aħna qed ngħidu li mhijiex kompetenza tagħna, hemm l-MCCAA, u hemmhekk tidħol l-awtorità l-oħra li trid tiddeċiedi what to enforce and not to enforce. Peress li għandna a more direct access to the institutions minħabba s-supervision u li they have to report to us, we can easily get the information. U għalhekk ir-rapport sar min-naħa tagħna u mbagħad l-azzjoni trid tittieħed mill-Competition Authority.

THE CHAIRMAN: Jien għandi xi mistoqsijiet ukoll. L-ewwel nett xtaqt nistaqsi jekk ir-regoli Ewropej, u anke forsi lokali, jippermettux li min-naħa ta’ Gvern ikun jista’ jistabilixxi ċerti maximum fees fuq ċerti servizzi? Jien ma nistax naċċetta kif hemm ċerti miżuri li jieħu l-bank fejn jaqbad jeħodlok il-flus mill-account tiegħek fuq ċerti fees li hu jiċċarġja mingħajr mal-konsumatur lanqas biss ikun avżat bihom, aħseb u ara kemm ikun ta l-awtorizzazzjoni tiegħu! U inti tinduna biss jekk titlob statement u tara li t-tali fee ġiet imnaqqsa mill-kont tiegħek u ħafna drabi lanqas ikollok description biex wieħed ikun jista’ jifhem għalfejn naqqsulek dak l-ammont. 

Imbagħad għandek charges oħra li naħseb irreferejtu għalihom ukoll u li sinċerament ma naħsibx li jagħmlu sens, fosthom jekk inti se tiftaħ overdraft ... Forsi nifhimha li għandu jkun hemm ċerta charges. Jekk se tagħmel renewal u se tibqa’ għaddej biha għandek charge, però jekk se tagħlaqha għandek charge oħra! Mela awtomatikament qed tgħidlek li tagħmel x’tagħmel bilfors li se teħel iċ-charges. Hemmhekk ma naħsibx li hija fair competition. Għalfejn għandi niġi charged biex nuża s-servizz tal-internet banking meta nafu li grazzi għalih qed innaqqas il-costs lill-bank u mhux inżidhom? Jekk eventwalment irridu x-shift sabiex immorru għal aktar internet use u għal aktar faċilitajiet hemmhekk, kif imbagħad il-bank jiġi jiċċarġjani kemm tal-card u kemm tal-fees?! Niġi charged kull sena u nkun naf biss b’dik iċ-charge jekk nitlob statement. Din ma nafx kemm hija legali u għalhekk xtaqt nisma’ min-naħa tal-MFSA jekk din hijiex legali jew inkella tistgħux tintervjenu fuqha.

Ħaġa żgħira oħra u mbagħad wara forsi tkun tista’ tikkumenta fuq kollox. Naħseb xi ħaġa li forsi mhijiex daqshekk ċara l-legalità tagħha hija fir-rigward tal-free movement.  Illum il-ġurnata, kif qegħdin iċ-charges tal-banek, tagħmililek diffiċli ħafna biex timxi minn bank għal ieħor! Biċ-charges li jkollok biex tagħlaq account u biex titrasferixxi flusek minn bank għal ieħor, they are hindering the process of movement from one bank to another. Naħseb li hemmhekk hemm linja li mhijiex ċara ħafna dwar jekk humiex legali ċ-charges imposti għax vera ma tistax timponi li ma jsirux charges però min-naħa l-oħra ma tistax twaqqaf il-free movement u l-fair competition bejn bank u ieħor. U allura hemmhekk, anke biex ikollok new entry of new banks, jekk għandek banek ġodda li qegħdin fis-suq, qiegħed tagħmilhielhom diffiċli ħafna biex ikunu jistgħu jattiraw new customers. U din fl-opinjoni tiegħi hija mċajpra ħafna kemm hija legali jew le.  

ONOR. EDWARD SCICLUNA: The main question is institutional; mhux jekk hemmx charges jew le għax in-nies fin-negozju jafu u ilhom iħossuhom ir-rati tal-imgħax u ċ-charges u għalhekk kienu jilmentaw. Fil-fatt kien għalhekk li ħadt l-azzjoni meħtieġa u tlabt li jsir dan l-istudju. Imma l-konfużjoni hemm barra hija dwar il-kompetenza ta’ liema istituzzjoni tista’ tieħu azzjoni. Jiġifieri from now on min se jieħu azzjoni? Fil-każ ta’ misselling kulħadd kien jassumi li għandu jmur għand is-Sur Bezzina. Issa fl-aħħar irrealizzajna li għandna bżonn istituzzjoni separata u se nagħmlu l-financial arbitrar. Qegħdin fi stadju ta’ Kumitat għax għaddiet mis-Second Reading u allura nisperaw li ssir liġi dalwaqt. Rajna li jkun hemm istituzzjoni apposta biex jekk hemm xi każijiet ta’ misselling ikunu jistgħu jsiru complaints b’mod iktar effiċjenti u irħis.

Meta niġu għall-kompetizzjoni u l-monopolju naħseb li minn dejjem konna nafu li kull istituzzjoni li għandha iktar minn 30% tas-suq ifisser li għandha potenzjal għal monopolju. Issa ma jfissirx li se tużah jew iċ-charges tagħhom huma monopolistiċi imma l-potenzjal hemm qiegħed. Aħseb u ara jkollok żewġ banek li flimkien, bħalma qal iċ-Chairman tal-MFSA, għandhom kważi 80% tas-suq! Mela aħna dħalna fl-UE fl-2004 u bdilna l-leġislazzjoni tagħna dwar il-kompetizzjoni u rajna li jkun hemm l-istituzzjoni meħtieġa.   

Hija l-MFSA, li hija r-regolatur, l-istituzzjoni  idonea, li jkollha s-snien u tieħu l-passi meħtieġa dwar il-competitiveness. Mela jekk ikun hemm monopolistic situation din tkun tista’ tiftaħ każ u tmexxi u fejn ikun hemm bżonn anke timponi penalitajiet jew sanzjonijiet. Imma l-biċċa mhijiex ċara. Hija l-MFSA jew l-MCCAA? U l-MCCAA għandha r-riżorsi meħtieġa jew għandha bżonn tar-riżorsi? Tista’ tuża r-riżorsi tal-MFSA? Aħna lil min se nistaqsu biex tieħu l-passi li hemm bżonn? Jiddependi l-mod kif taqra r-rapport. Dan mhuwiex ċar. Inutli noqogħdu ngħidu ...

Issemma kif f’pajjiżna m’hemmx switching. Dażgur li m’hemmx switching jekk ma jħallukx tagħmel dan! Aħna qegħdin nistudjaw dan il-każ biex naraw li l-banek qegħdin jippermettu dan l-iswitching u li allura inti, bħalma tbiddel in-network tat-telefon jew tal-mobile tiegħek mingħajr ma tibdel in-numru tiegħek, issir l-istess ħaġa bil-mortgage u allura tkun tista’ tbiddel minn bank għal ieħor mingħajr ma tiġi penalizzat. Qabel ma niċċaraw sew dik l-istituzzjoni li għandha tieħu fuqha l-affarijiet marbuta mal-kompetizzjoni, fosthom charges u rati ta’ imgħax għoli ... Issa din mhijiex xi ħaġa straight forward imma hija pjuttost diffiċli. Fl-aħħar mill-aħħar għand min se jmur il-konsumatur biex jagħmel ilment? U kif se jieħu s-sodisfazzjon tiegħu? 

THE CHAIRMAN: Grazzi. Għandkom 5 minuti biex twieġbu l-mistoqsijiet li sarulkom.

IL-PROFESSUR JOE BANNISTER: Ħalli nwieġeb il-mistoqsija fuq kemm hija legali li jagħmlu hekk. Jien inqbadt darbtejn fihom dawn u in small print sibt li kien hemm kollox miktub. Għalhekk il-banek they cover themselves very well! Everyone will cover themselves very well.

THE CHAIRMAN: Imma huwa legali l-ismall print?

IL-PROFESSUR JOE BANNISTER: Jien naħseb li l-font huwa legali. Kif qal il-Ministru these are the fundamental differences li jkun hemm għax fir-realtà ma jkunx hemm il-poter to take up action if I say that this charge is too high. 

THE CHAIRMAN: Illum il-ġurnata l-MFSA m’għandhiex is-snien biex tigdem ...

IL-PROFESSUR JOE BANNISTER: Mhijiex kwestjoni ta’ snien imma jekk tħares lejn il-pajjiżi barranin issib li the regulator refers to the Competition Authority. Veru li r-regolatur jagħmel ix-xogħol kollu imma mbagħad he has to refer for a decision to the Competition Authority.

IS-SUR GEOFFREY BEZZINA: Kien hemm mistoqsijiet oħra dwar jekk il-banek humiex ippreparati sabiex jimplimentaw id-direttivi. Il-banek għandhom ħafna direttivi x’jimplimentaw bħalissa imma mil-lat ta’ consumer information, għada pitgħada, il-konsumatur se jkun iffaċċjat b’ħafna iktar informazzjoni xi jniżżel minħabba regolamenti ġodda Ewropej. Mhux biss fuq fees imma se jibda jirċievi wkoll informazzjoni speċifika dwar jekk l-account tiegħu huwiex kopert jew le mill-iskema ta’ kumpens tad-depożitant, li huwa regolament li qiegħed fil-proċess li jiġi implimentat.  

Jekk il-Gvern jistax jintervjeni fuq it-tariffi, to the best of my knowledge ma jidhirlix li hemm xi direttiva imma l-MIF regulation titfa’ r-responsabbiltà fuq il-competent authority li m’aħniex aħna imma huwa l-Bank Ċentrali ta’ Malta, biex ikun hemm xi tariffi fuq id-debit cards u l-credit cards. Għada pitgħada nimmaġina li se jkun hemm xi ħaġa f’dan ir-rigward għaliex hemm aspetti mill-MIF regulation li se jiġu implimentati sa nofs Diċembru. Għandek il-capping fuq id-debit li hija ta’ 0.2% u tal-credit cards li hija ta’ 0.3%.   

Fir-rigward tal-kummenti li għamilt, għalija jekk għandek complaint għax indunajt li kien hemm xi transazzjoni mill-account tiegħek li ma kontx taf biha u l-bank ma nformakx biha, l-ewwel nett naraw it-termini u l-kondizzjonijiet, imma jekk hemm xi ħaġa li l-bank missu avżak fuqha, aħna nitolbu lill-bank sabiex jagħtik spjegazzjoni. Għallinqas il-bank irid ikun trasparenti f’dak ir-rigward. 

IL-PROFESSUR JOE BANNISTER: Jagħmel naqra redress u jammetti li ħa żball.   Però in the global sense ta’ Malta, kif qal il-Ministru, dan il-blurring irid jinqata’ daqsxejn għax aħna ninqabdu fi tliet partijiet; fil-kwestjoni ta’ competition, fil-kwestjoni ta’ client complaints and resolution, li lanqas għandna poter u fil-kwestjoni ta’ regolamenti. And to hold the three balances together ...  

ONOR. EDWARD SCICLUNA: Ta’ min jgħid ukoll - għallinqas mill-esperjenza tiegħi - li kien hemm ħafna istanzi fejn il-banek ġew avviċinati bil-kwiet, the point was made and they took action. Jien naf każ fejn manager ta’ bank partikolari kien qiegħed jagħmel mortgage u lil min kellu quddiemu qalilhom biex imorru fl-uffiċċju tagħhom, around the corner, sabiex jagħmlu l-insurance. U hemmhekk mill-ewwel ittieħdu l-passi ta’ dixxiplina. Il-banek jieħdu wkoll azzjonijiet fuq affarijiet li jaraw li huma out of line.  

THE CHAIRMAN: Xtaqt inkompli daqsxejn id-diskussjoni però kif avżajtkom għandna division vote u se jkollna nikkonkludu hawnhekk. Nemmen li għandu jkun hemm follow-up meeting mal-MCCAA biex eventwalment wieħed jiddiskuti ukoll il-miżuri ta’ azzjonijiet. U jista’ ikun li jkollna nerġgħu nibagħtu għalikom. Nirringrazzjakom. 

Fis-7:41 p.m. il-Kumitat aġġorna għal data u b’aġenda li għandha tiġi komunikata aktar tard.

